
	Atqui uinum arrogantem uirum decipit, ut substistere non possit, qui dilatat animan suam, ueluti infernus, & perinde est ac mors, quæ est insatiabilis, sed o[mn]es gentes ad se colligit, & o[mn]em populum ad se congregat.

	Nonne, Hi omnes de eo apophthegma co[n]dent, et fabula[m] et adagiu[m], et dice[n]t.

	Væ illi, qui sua alienis rebus auget, Quamdiu illud persistet, qui densum super se lutum cumulat.

	Quam subito euigilabunt, qui te lancinent. Et expergesient, qui te ethrono tuo amoueant. Tuq[ue] in illorum cassem incides.

	Multos nanque gentium spoliasti, propterea & reliqui populi te depredabuntur, propter humani sanguinis effusionem, & propter iniuriam, quam terræ, ciuitati, incolisq[ue] eius omnibus, intulisti.

	Væ auide auaro, ad damnum domus suæ, ut ponat in alto nidum suum, ut euadat manum infortunij.

	Consilium uero tuum ad ignominiam domus tuæ uertetur.

	Siquidem multos contriuisti populos, omniq[ue] temeritate peccasti.

	Nam & lapides muri clamabunt, & laquearia contignationis respondebunt eis.

	Væ illi qui ciuitatem sangui[n]e ædificat, & urbem iniquitate apparat.

	Nonne a domino exercituum hoc fiet. Quod populus labore suo tibi peperit, ignis faciet copiam, Et in quo homines defatigati sunt, id uocuorum locorum satis præbebit.

	Væ tibi, qui proximo tuo infundis, & furorem tuu[m] submisces, & inebrias, ut uerenda eius uideantur.

	Tuque pro gloria, ignominia saturaberis

	Calix enim in dextra Domini circu[m] dabit te.

	Circum undique enim te calix ambiet, ut ab eo te nusqua[m] seruare possis.

	Ac turpiter, pro gloria tua euomes.

	Temeritas enim in Libano perpetrata te superirruet. Et deuastata anima tia terrebunt te.

	Propter sanguinem hominu[m] ac temeritate[m] in terra, urbe, incolisq[ue] patratam.

	Quid tum proderit idolu[m], quod finxit magister suus. & mendax fusum simulachrum, quo artifex eius fidit, ut adoret idola muta.

	Væ illi, qui ligno dicit, Euigila, Et lapidi muto, Surge.

	Ipsum ne doceret?

	Ecce auro et argento obductumest, neq[ue] quisquam in eo anhelitus est.

	Enimuero Dominus in templo sancto suo est. A facie eius nemo non sileat.

